Raport për rezultatet e konsultimeve publike

1. Titulli i draft aktit
Për projektligjin “Për disa ndryshime në ligjin nr.9662, datë 18.12.2006 “Për bankat në Republikën e Shqipërisë””

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Konsultimet paraprake me subjektet e mbikëqyrura nga Banka e Shqipërisë (banka, institucione pagesash, institucione të parasë elektronike) për hartimin e draftit fillestar janë zhvilluar në periudhën 30.03.2026 – 20.04.2026. Projektligji u publikua në faqen zyrtare të Bankës së Shqipërisë.

Gjithashtu, projektligji u publikua në Regjistrin Elektronik për Njoftimet dhe Konsultimet Publike gjatë periudhës 04.05.2026 - 01.06.2026, duke plotësuar afatin minimal prej 20 ditë pune që parashihet në ligj dhe ku në përfundim të kësaj periudhe nuk pati komente nga konsultimi në platformë.

Kohëzgjatja totale e konsultimit me subjektet dhe konsultimit publik shtrihet nga 30 Mars 2026 – 1 Qershor 2026.

3. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

Banka e Shqipërisë publikoi në faqen e saj të internetit në fund të muajit mars 2026 dhe pati një komunikim shkresor me subjektet e ligjit (bankat/institucionet e pagesave dhe institucionet e parasë elektronike) për publikimin për konsultim të projektligjit. 

Projektligji është publikuar në Regjistrin Elektronik për Njoftimet dhe Konsultimet Publike në datë 04.05.2026 - 01.06.2026. Gjatë periudhës së konsultimit publik, projektligji regjistroi 314 shikime në Regjistrin Elektronik.

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.

Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.
I. Si pjesë e konsultimit paraprak me subjektet, u komunikua në mënyrë shkresore me 11 banka, Shoqatën Shqiptare të Bankave, 4 institucione të pagesave, si dhe me 10 institucione të parasë elektronike, përkatësisht si vijon: 
· Banka Amerikane e Investimeve 
· Banka Credins 
· Banka e Bashkuar e Shqipërisë 
· Banka e Parë e Investimeve Albania 
· Banka Intesa Sanpaolo Albania 
· Banka Kombëtare Tregtare 
· Banka OTP Albania
· Banka ProCredit
· Banka Raiffeisen
· Banka Tirana
· Banka Union
· Shoqata Shqiptare e Bankave
· AK Invest sh.a
· MPay sh.p.k
· RAEA Financial Services sh.p.k
· SHKK Fed Invest
· Unioni Financiar Tiranë sh.a
· Posta Shqiptare sh.a
· Easypay sh.p.k
· Paysera Albania sh.p.k
· eReja sh.p.k
· Rpay sh.p.k
· Rubicon sh.a
· Iute Pay sh.p.k
· BKT Pay sh.a
· Happy Pay sh.a

Gjatë fazës së konsultimit paraprak në datat 30.03.2026 – 20.04.2026, nëpërmjet publikimit të projektligjit në faqen e internetit të Bankës së Shqipërisë dhe komunikimit shkresor me subjektet, nuk pati komente të dërguara në rrugë shkresore ose elektronike nga subjektet, por vetëm një kërkesë për sqarim nga një bankë (Banka Procredit).

Ndërsa, janë shprehur dakord me projektligjin ose nuk kanë pasur komente: 

· Banka Credins
· OTP Bank
I. Gjatë fazës së konsultimit publik që është kryer në rrugë elektronike nëpërmjet Regjistrit Elektronik (RENJK), nuk pati komente.

Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që `morën pjesë në grupin e punës për hartimin e aktit.

Grupi i punës është përbërë ekskluzivisht nga përfaqësues të Bankës së Shqipërisë, konkretisht nga Departamenti i Mbikëqyrjes, Departamenti Juridik, Departamenti i Sistemeve të Pagesave, Kontabilitetit dhe Financës dhe Zyra e Integrimit.  Për hartimin e projektligjit për ndryshimet në ligjin nr.9662, datë 18.12.2006 “Për bankat në Republikën e Shqipërisë”, nuk ka pasur përfaqësues të palëve të interesuara të jashtme në grupin e punës.  

Gjithashtu, nuk janë zhvilluar takime publike apo seanca të organeve këshilluese në kuadër të hartimit të këtij projektligji. 

5.  Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimet e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	
	
	
	
	



Nuk ka pasur komente apo sugjerime nga subjektet mbi projektligjin.

Banka Procredit ka konstatuar që edhe pse ligji ndryshohet vetëm për shfuqizimin e përkufizimit të institucionit të parasë elektronike dhe referimit të tij tek ligji për shërbimet e pagesave, vlerëson se duhet të theksohet se bankat vazhdojnë të kenë të drejtën e emetimit të parasë elektronike në kuadër të licencës së tyre bankare, pa kërkesa shtesë licencimi.
Për këtë qëllim, Banka e Shqipërisë ka dhënë një përgjigje sqaruese, duke bërë sqarimin përkatës për Bankën Procredit, që bankat mund të kryejnë edhe emetimin e parasë elektronike, si një veprimtari financiare e parashikuar në nenin 54, pika 2, shkronja “f” të Ligjit për bankat. Gjithashtu, emetimi i parasë elektronike, është parashikuar edhe në projektligjin e ri për bankat (institucionet e kreditit), si një nga veprimtaritë financiare që bankat mund të ushtrojnë. 
